
詔曰曩因天下大亂死者不可勝紀生者備歷艱辛巳有

年矣朕起布衣削羣雄定禍亂改元洪武今紀七年但才

踈德薄日夕慮上帝有責思之再三惟兵後苦殃者朕失

撫養存恤盖軍士爲朕開拓疆宇奮不顧身没于戰塲屍

不至家魂無所依父母年高妻寡子幼一旦成棄至今不

能存活此朕之過也民閒經兵避難父南子北至今不能

會聚失奉養者有之亦朕過也興言及此實可憫傷今詔

天下有司各令具名以聞朕當會居存養使不失所

　〈莊誦此詔卽大禹飢弱由已之心卽文王發政施仁之心郎一夫不獲時予之辜之心歷考三代而降人君子〉

　〈惠困窮惠縣鰥募未有如我用聖祖者邑〉

官功臣庶子誥曰古者爵有功官有德則爵分五等其於

世食祿者必宗子承之庶子則庶人也朕於洪武三年定

功行賞法前王之制今已數年暇中秉鑑窺形貌已蒼顏

皓首矣靜思曩者髮烏氣壯當羣雄擾攘之秋披堅宵晝

提三尺之鋒鋩帥大軍而四出其野宿風湌與諸功臣立

命於白刅之秒鏖戰于猛士叢中其患難之苦朕備知之

且朕有天下諸子皆封王爵立國方隅惟功臣庶子無所

活者有之所以朕爲諸臣庶子慮恐後無依故敕中書都

府皆爵以流官倘後有能捍大患而禦奸侮則功入世襲

不在流官數內或內有不恭而怠事者則律如曩章○上

--

諭中書省臣曰太陰犯軒轅占云大臣黜免爾中書宜吿

各省衛官知之凡公務有乖政體者宜速改以求自安

十二月御注道德經成　上以老子所謂五色令人目盲

五音令人耳聾與聖人去甚去奢去泰之類有禆於養生

治國之道特親注之○靖海侯吳禎奉旨往浙東收籍方

氏台溫明三郡故兵三郡無賴扶私逞怨蔓引平民富室

瀕海大擾寧海知縣王士私曰吾寧獲死罪不可誣良民

爲兵卽上封事辭甚懇切　上卽詔罷之三郡之民賴以

安士弘潞州人擢南雄府通判卒于官三郡之民悲思之

○使刑部侍郎李治通事梁子名琉球市馬

乙卯〈洪武八年〉

正月各省郡縣入朝濟寧知府方克勤有善政錫宴儀曹

○洪武政記成學士宋濂以　上所行關於政要者編集

成書○命中書省行天下郡縣訪窮民無吿者月給以衣

粮無所依者給以屋舍仍諭之曰天下一家民猶一體有

不獲其所者當思所以安養之昔吾在民閒目擊其苦鰥

寡孤獨饑寒困踣之徒常自厭生恨不卽死如此者宛轉

於溝壑可坐而待也吾亂離遇此心常惻然故躬提師旅

誓清四海以同吾一家之安今代天理物已十餘年若天

下之民有流離失所者非惟昧朕之初志於代天之工亦













[image: ]

[image: ]

取自“https://zh.wikisource.org/w/index.php?title=Page:四庫禁燬書叢刊_史部_第01冊.pdf/107&oldid=1387274”


				
			

			
			

		
		
		  
  	
  		 
 
  		
  				最后编辑于2018年3月21日 (星期三) 08:27
  		
  		 
 
  	

  
	
			
			
	    语言

	    
	        

	        

	        此页面在其他语言不可用。

	    
	
	[image: Wikisource]



				 此页面最后编辑于2018年3月21日 (星期三) 08:27。
	除非另有声明，本网站内容采用CC BY-SA 4.0授权。



				隐私政策
	关于维基文库
	免责声明
	行为准则
	开发者
	统计
	Cookie声明
	使用条款
	桌面版



			

		
			








